ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ 2021 ԹՎԱԿԱՆԻ ՀՈՒՆՎԱՐԻ 20-Ի N  17-Ն ՀՐԱՄԱՆՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ
1. Իրավական ակտի ընդունման անհրաժեշտությունը.
  Գործող կարգի 12-րդ կետի 2) բ. ենթակետը սահմանում է անվանակոչության հիմք՝ «հայրենիքին մատուցած ծառայությունների համար»։ Սակայն «հայրենիքին մատուցած ծառայությունների» ընկալումը լայն է և ենթակա է տարբեր մեկնաբանությունների։ Սա կարող է հանգեցնել անվանակոչության գործընթացում անհամաչափ և ոչ միատեսակ մոտեցումների։
     Նախագծի նպատակն է հստակեցնել և լրացնել պետական ուսումնական հաստատությունների անվանակոչության չափանիշները՝ սահմանելով, որ դրանք կարող են անվանակոչվել ոչ միայն «հայրենիքին մատուցած ծառայությունների համար», այլև բացառապես այն անձանց անուններով, ովքեր այդ ծառայությունների համար արժանացել են պետական պարգևների։
2. Ընթացիկ իրավիճակը, կարգավորման նպատակը, ակնկալվող արդյունքը
     Նախագծով առաջարկվում է հստակեցնել նշված դրույթը և սահմանել, որ անվանակոչության հիմք կարող է լինել հայրենիքին մատուցած ծառայությունների համար պետական պարգևների արժանացած անձանց անունները։
3. Ակտի նորմատիվ բնույթի հիմնավորվածությունը.
   Փոփոխության արդյունքում կսահմանափակվի անվանակոչության չափանիշների հնարավոր երկիմաստ մեկնաբանումը, պետական պարգևների ինստիտուտը կդառնա անվանակոչության հստակ և թափանցիկ հիմք, կրթական հաստատությունների անվանակոչությունը կապահովի առավել արդարացի և հավասարաչափ մոտեցում։
4. Նախագծի մշակման գործընթացում ներգրավված ինստիտուտները և անձինք.
       Հայաստանի Հանրապետության կրթության, գիտության, մշակույթի և սպորտի նախարարություն:
Տ Ե Ղ Ե Կ Ա Ն Ք
 
«Հայաստանի Հանրապետության կրթության, գիտության, մշակույթի և սպորտի նախարարի 2021 թվականի հունվարի 20-ի  N 17-Ն հրամանում փոփոխություն կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսվում:
Տ Ե Ղ Ե Կ Ա Ն Ք

